
Azterketa batek Sernako poligonoaren egokitasuna baieztatu du Tuterako Eremu Logistikoa kokatzeko
Eremu logistiko berria, 218 hektareako azalera duena, 2011n hasiko dira eraikitzen
Astelehena, 2009ko azaroaren 9a. Obra Publikoak, Garraioak eta Komunikazioak kontseilariak, Laura Alba Cuadrado andreak, eta Tuterako alkateak, Luis Casado Oliver jaunak, gaur goizean Tuterako Eremu logistikoari buruz aurkeztutako bideragarritasun-azterketak zehaztu duenez, Sernako 2 industria-poligonoa da lekurik egokiena Nafarroako Erriberako plataforma logistikoa eraikitzeko, zehazki Tutera ingurua. Ekitaldi horretan Garraioetako zuzendari nagusia den Susana Labiano Bastero andrea ere izan da.
Ekimena, 2012 Nafarroa Planean bildutakoa, Eremu Logistikoen barruan, Obrak, Garraioak eta Komunikazioak Sailak zuzendutakoa, Nafarroako Garraioak eta Logistica Agentziaren bidez, 153 milioi euroko aurrekontua du eta Sernako PSIS poligonoko aldaketekin has daiteke.

Alba kontseilariak azpimarratu bezala, etorkizuneko eremu logistikoa, 218 hektarea izango duena, “plataforma intermodala izango da, trenbidea lotuko duena, eta era berean, sinergiak eta osagarritasunak sortuko dituena, Tuterako Nekazal-Elikadura Hirian, poligono berean, zein bestelako industria-poligonoetan eta zonaldeko jarduera ekonomikoko eremuetan”.
Albak adierazi duenez, proposatutako antolamenduaren helburua eremu logistiko horretarako, Nafarroako Erriberako industria-garapena sustatzea da, “trukaketa modala ahalik eta eraginkorren eta iraunkorren optimizatuta”. Halaber, agerian utzi du “iraunkortasunarekiko ardura konstantea izan dela plataformaren diseinuan”. 218 hektaeretatik, 85 berdeguneak, abere-bideak eta industria-jarduera ez diren bestelakoak izango dira, beraz, ekipamendu logistikoen diseinu iraunkorreko zuzentarau europarrei jarraiki.

Bideragarritasun-azterketak hiru faseren garapena proposatzen du, bakoitzak ondoko jarduera-eremuak izango ditu: merkantziak garraiatzeko zentroak (errepide bidezko garraiorako), industriako zentro logistikoak (logística, banaketa eta transformazioa funtzioetan espezializatuta), trenbide zentro logístico intermodalak (operazio logistikoen instalazioak trenbiderako sarbidearekin), eta zerbitzu eta ekipamendu komunak.

Gogoratu behar da Tuterako Eremu Logistikoa lehena dela Nafarroako Eremu Logistikoen eta Intermodalen Plan Estrategikoaren (PEALIN) testuinguruan eta bere behin betiko kokalekua eta plataformaren diseinua Nafarroako Eremu Logistikoen Sareak garatzeko Lurralde-Ereduaren arabera egin da, Gobernuak joan den uztailean onartutakoa; Nafarroako Gobernuak esku artean duen tresna azpiegitura logistikoak garatzeko, merkantzien garraio iraunkorra, intermodalitatea eta Nafarroan trenbidearen sarrera sustatzeko. 

Une honetan, idazketa fasean da Eremu horren Negozio-Eredua, abenduan amaituko dena.

Aukeratutako eredua
Sernako industria-poligonoa jarduera ekonomikoen bilgunea da, funtzio anitzeko logistika eta enpresa jarduerak biltzen direnekoa. Gune horretan, 506 hektareakoa, lau sektoretan banatzen da. 1 eta 2 sektoreak enpresa-jardueretarako dira, bitartean 3 sektorea hirugarren sektore-zerbitzuetakoetan oinarrituko da.

Tuterako Eremu Logistikoa 2011. urtean hasiko da eraikitzen, eta 2 sektorea kokatuko da, 218 hektareakoa. Aurkezpenean, Alba kontseilariak eta Tuterako alkateak, bat etorri dira kokapena hori nabarmentzean, Tuterako Nekazal-Elikadura Hiriaren ondoan, 1 sektorean, aldi berean, garraio eta logistika eskaintza garatzea ahalbideratuko du, nekazal-elikadurako sektoreko berezko jarduerak osatuko dituena, era horretan, beste bi azpiegituren arteko eraginkortasuna eta osagarritasuna lortuta.

Aukeraketa eta balorazio-irizpideak
Azterketak biltzen duen bezala, aukeratutakoaz gain, bestelako aukera batzuk hartu ziren kontuan zonaldean, beharrezko eskakizunak betetzen zituztenak, beharrezkoak ezaugarri horiek dituen plataforma logistikoa biltzeko. La Serna aukeratzeko balorazio-irizpide berezien artean, aipatzekoak: trenbideko erabilerraztasun eta intermodalitate konbinazioa eta industria eta logistikako bilgune horrek existitzen diren industria eta azpiegitura enpresen arteko sinergia sortzeko.

           Trenbide intermodalitateari dagokionez, kokapen horren aukeraketak trenbide garraioaren erabilerraztasuna ahalbideratzen du eta beraz, eremu logistikoaren intermodalitatea. Une honetan, Tuterako trenbide saihesbidearen informazio-azterketa egite-fasean da, baina behin amaituta, hartutako erabakiak izango dira garatu beharreko trazatuaren alternatiba zehaztuko dutenak; halaber, Tuterako Eremu Logistikoaren trenbide erabilerraztasuna eta intermodalitatea.
Horrela, azterketak merkantzietarako trenbide terminala eta trenbide erabilerraztasun zuzeneko partzelak eraikitzea biltzen ditu, zonaldea zeharkatzen duen trazatua kontuan hartzen bada. Gaur egungo trenbidearen trazatua mantentzen bada, trenbide terminal intermodala eraikitzea aztertzen ari da hurbileko Montes de Cierzo poligonoan.

Eremu Logistikoak kokatzeko litezkeen inguruneak Nafarroan
Tuterako Eremu Logistikoaren bideragarritasun-azterketa Nafarroako Eremu Logistikoen Sareak Garatzeko Lurralde-Ereduan bildutako proposamenetan oinarritzen da. Eredu horren diseinua, era berean, Nafarroako Eremu Logistiko eta Intermodalitateko Plan Estrategikotik (PEALIN) dator, jarduera-bideak zehazten dituena Foru-Erkidegoko Merkantzia-Garraiorako Sistema garatzeko, Plataforma Logistikoetan artikulatuta, lurraldea zeharkatzen duten Prestazio Altuen Sarean (bideak eta trenbideak) oinarrituta. 

Nafarroako Eremu Logistikoen Sareak garatzeko Lurralde-Eredua, pasa den uztailean Gobernuaren Akordioaren bidez onartutakoak, generikoki, eremu logistikoak kokatzeko ingurune egokienak zehazten ditu, erabilerraztasun-irizpideak eta bestelako azpiegiturak izana kontuan hartuta.

Tuterako Eremu Logistikoaz gain, azterketa honen helburu, eredu horrek ondokoak eremu logistikoak kokatzeko leku egokitzat jotzen ditu, eremu bakoitzerako egindako bideragarritasun-azterketen arabera:
- Iruñeko Nodo Logistikoa
- Altsasu ingurunea
- Lizarra ingurunea
- Tafalla ingurunea
- Irurtzun ingurunea
- Bera  ingurunea
- Zangotza-Lumbier ingurunea
(






( Nota: en la sección de "Noticias" de www.navarra.es se ofrece una fotografía relacionada con esta nota de prensa.

